
Ֆիզիկական դաստիարակության 
կառավարման գիտական մոտեցումնե
րի վերլուծությունը ցույց է տալիս, որ 
այդ գործընթացի կառավարման հա
մակարգային ցանցի կառուցումը ենթա
դրում է մի կողմից կառավարման նոր 
մոտեցումների, նորարարական լուծում
ների հաշվառում ե դրանց համադրում 
բուհի ուսումնական գործընթացի հա
մալիր տրամաբանության հետ: Հետա
զոտության նպատակը նախատեսում 
էր ուսումնասիրել բուհում ֆիզիկական 
դաստիարակության համակարգի կազ
մակերպման արդի առանձնահատկու
թյունները, հիմնավորել և մշակել այդ 
գործընթացի կազմակերպման գիտա
կան հայեցակարգ: Աշխատանքում ամ
փոփված է բուհական ֆիզիկական 
դաստիարակության կառավարման 
գործընթացի համակարգային կազմա
կերպման նորարական մոտեցում:

Հանգուցային բառեր և արտահայ
տություններ. հայեցակարգ, ֆիզի
կական դաստիարակություն, բուհ, 
ֆունկցիոնալ, մոդել, կազմակերպում, 
կառավարում, համակարգ:
Հետազոտվող հիմնախնդրի կարևո

րությունն ու այժմեականությունը որոշ
վում է բարձրագույն կրթության հա
մակարգի բարեփոխումներով, բուհերի 
կառավարչական գործընթացների հու
մանիզմն, ժողովրդայնացումն ու ինք
նուրույնությունն ընդլայնելու քաղաքա

կանությամբ, ինչպես նաև ՀՀ կրթական 
համակարգին, մասնավորապես բարձ
րագույն կրթությանը բնորոշ նորարա
րական տեխնոլոգիաների ներմուծմամբ: 
Սույն հետազոտության նպատակը նա
խատեսում էր ուսումնասիրել բու
հում ֆիզիկական դաստիարակության 
համակարգի կազմակերպման արդի 
առանձնահատկությունները, հիմնավո
րել և մշակել այդ գործընթացի կազմա
կերպման գիտական հայեցակարգ:

Միաժամանակ, պետք է ճիշտ մոտե
ցում ցուցաբերել բուհերի ինքնուրույ
նության և ինքնավարության հարցերին, 
պահպանել միջազգային միտումնե
րի հետ ամբողջացման հիմնախնդիրը, 
համագործակցել ՀՀ բուհերի, խնդրին 
քաջատեղյակ և շահագրգիռ հասա
րակական կազմակերպությունների ու 
ֆեդերացիաների հետ, կարևորել կա
մավորական շարժումը սպորտում և ֆի
զիկական ակտիվությունում, ապահովել 
ազգային ակունքների վերածնունդը, 
չանտեսել արժեքային կողմնորոշումնե
րի և ավանդույթների փոխակերպում
ները (սպառողական հասարակություն), 
որոնք պայմանավորված են կոնկրետ 
բուհի մատուցած ծառայությունների 
մատչելիությ ամբ:

ՀՀ֊ում գործող բուհերի ցանկը կարե
լի է տարանջատել երկու խմբի' Երևա
նում և մայրաքաղաքից դուրս գտնվող 
քաղաքներում գրանցված համալսա֊ 

րաններ և ինստիտուտներ: Վերոհիշյալ 
բուհերի պաշտոնական կայքերում նա
վարկելիս (փնտրելիս) բացահայտեցինք 
յուրօրինակ պատկեր: Ֆիզիկական կուլ
տուրայի հայկական պետական ինստի
տուտի (ՖԿՀՊԻ) մասնագիտացված ու
սումնական հաստատությունից հետո 
կարելի է նշել Հայաստանի ազգային 
ագրարային համալսարան (ՀԱԱՀ) կայքի 
գլխավոր էջը, որտեղ առկա էր սպորտ և 
մշակույթ բաժինը: Վերջինս ընդգրկում 
էր հետևյալ երեք ենթաբաժինները' շախ
մատի թանգարան, ինքնագործ խումբ և 
սպորտի բաժին: Օրինակ' դիտարկված 
երրորդ' «սպորտի բաժին» խորագրով 
ենթաբաժնում և ՀԱԱՀ պարենամթերքի 
տեխնոլոգիաների ֆակուլտետում գոր
ծող ֆիզիկական կուլտուրայի ամբիոնի 
կայքէջում հիմնականում ներկայացված 
են համալսարանի ն մասնավորապես 
հիշյալ ամբիոնի սպորտային միջոցա
ռումների և մարզական խմբակների ու 
ավանդույթների կայացման պատմու
թյունը, իսկ վալեոլոգիայի մասին որևէ 
տեղեկատվություն առկա չէ [4, էջ 892]:

Հանրապետությունում ուսանողական 
սպորտի լայն տարածման, մեծ թվով ու
սանողների ներգրավման, առողջ ապ
րելակերպի իրազեկման, մրցումների 
արդյունավետ կազմակերպման ուղ
ղությամբ տարվում են որոշակի աշխա
տանքներ (ուսումնամարզական միջո
ցառումներ): Ինչպես Հանրապետական 
ուսանողական ֆեդերացիան, այնպես էլ 
առանձին բուհեր յուրաքանչյուր տարվա 
համար մշակում են մարզական միջոցա
ռումների օրացուցային ծրագրեր: Ելնե
լով համաշխարհային ուսանողական 
օլիմպիադաների ծրագրերից և դրան֊ 
ցում ներառված մարզաձևերից' հանրա
պետական ուսանողական ֆեդերացիան 
կազմակերպում և անց է կացնում հան
րապետական ուսանողական խաղեր, 
որտեղ ընդգրկված են ութ մարզաձևեր:

Վերլուծությունը ի հայտ է բերել 
նաև սպորտի բնագավառում կամա
վորներին ներգրավելու հայեցակարգի 

վերաբերյալ հետազոտություններ: Կա
մավորների հոժարակամ գործունեու
թյունն ունի մասնագիտական ակտիվու
թյուն ծավալելու բոլոր նախանշանները, 
հետևաբար, կամավորների պատրաս
տությունը անհրաժեշտ է իրականացնել 
մասնագիտական պատրաստության գի
տականորեն հիմնավորված բանածնե
րին համապատասխան [7, էջ 57]:

Բազմաթիվ երկրներում կամավորնե
րը ակտիվորեն մասնակցում են սպոր
տային մրցումների և միջոցառումնե
րի կազմակերպմանն ու անցկացմանը' 
դրանով իսկ կատարելով հասարակայ
նորեն նշանակալից գործունեություն: 
Սպորտային մրցումներում իրակա
նացվող կամավորական գործունեու
թյանը մասնագիտացված ֆիզիկական 
դաստիարակության օգնությամբ ուսա
նողներին նախապատրաստելու հնա
րավորությունն ունի գործնական նշա
նակություն ն իր մեջ բովանդակում է 
գիտական նորարարության տարրեր 
[8, էջ 132]:

Այս փաստերը վկայում են այն բանի 
մասին, որ ուսանողների կամավորական 
գործառույթը կարելի է օգտագործել 
նաև ֆիզիկական դաստիարակության 
կառավարման տարրերը կաւոարելա
գործելու համար, քանի որ նրանք, հա
մագործակցելով ֆեդերացիայի, և մաս
նավորաբար' ուսանողական սպորտի 
ֆեդերացիայի հետ, կարող են նպաս
տել երիտասարդ ուսանողների ակտի
վության բարձրացմանն ընդհանրապես:

Ուսանողների առողջության և առողջ 
կենսակերպի ձևավորման մոդելնե
րը մշակելուց առաջ ուսումնասիրվել է 
«Բարձրագույն կրթության մասին» ՀՀ 
օրենքը, ՀՀ Բոլոնյան հռչակագրին մի
անալու հիմնական դրույթները, ինչպես 
նաև ուսումնասիրվող խնդրին վերաբե
րող «Ֆիզիկական կուլտուրայի և սպոր
տի մասին» ՀՀ օրենքը, «Մանկապատա
նեկան սպորտի մասին» ՀՀ օրենքը և ՀՀ 
նախագահի էւ ՀՀ կառավարության որո
շումներն ու կարգադրագրերը:

Է. Գ. Բուլիչը առաջարկում է առող
ջության մոդել, որում ֆիզիկական և 
շարժողական պատրաստվածությունը, 
ինչպես և ինտելեկտի, հոգեկանի զար
գացման մակարդակը կազմում են առող
ջության երկու կարևոր բաղադրամասեր 
[5]: Վերջին տարիներին լայնորեն տա
րածում ստացած ֆիզիկական վարժու
թյուններով լրացուցիչ պարապմունքնե
րի ձևերը, որոնք ժողովրդականություն 
են վայելում ուսանող երիտասարդնե
րի շրջանում, մարզաառողջարարական 
վճարովի ծառայություններն են[4]:

Կարելի է եզրակացնել, որ կառա
վարման մեջ հարկավոր է կիրառել լո֊ 
գիստիկական և համակարգային մոտեց
ման որոշ տարրեր: Տ. Վ. Ալեսինսկայան 
առաջարկում է լոգիստիկա հասկացու
թյան մի քանի տասնյակ բնորոշումներ 
ինչպես տնտեսական գործունեության, 
այնպես էլ գիտական կառավարման այլ 
ճյուղերի համար [3, էջ 34-36]: Լոզիս֊ 
տիկայի առավել լայն մեկնաբանության 
ներքո հեղինակը հասկանում է տնտե
սական համակարգերում գոյություն 
ունեցող բոլոր տեսակի հոսանքների 
(նյութական, մարդկային, էներգետիկ, 
ֆինանսական և այլն) կառավարումը: 
Ցանկացած օբյեկտի կառավարումը են
թադրում է նախ' որոշման ընդունում, 
ապա' դրա իրականացում: Մեր խնդիր
ներին համապատասխանող ու առավել 
գրավիչն այն է, որ լոգիստիկական մո
տեցումը թույլ է տալիս ծրագրել, վե
րահսկել և կառավարել գործընթացնե
րը, ինչը որոշ չափով վերաբերում է նաև 
սպորտի և ֆիզիկական դաստիարակու
թյան կառավարման գործընթացին, իսկ 
տվյալ դեպքում' դրա իրականացմանը 
կրթական միջավայրում:

Վերլուծելով կառավարման և դրա 
տնտեսական տարրերի հիմնախնդիր֊ 
ներին նվիրված բազմաթիվ, այդ թվում' 
նաև հայրենական տնտեսագետների 
աշխատանքները [1, 2]' մենք հանգեցինք 
այն եզրահանգմանը, որ լոգիստիկա֊ 
կան խնդիրների լուծման և ռացիոնալ 

մենեջմենթի ներդրման անհրաժեշտու
թյուն առաջանում է գրեթե միշտ, իսկ 
ռուս մասնագետների կողմից դիտարկ
վել է բիզնես֊գործընթացները նկարագ
րելիս կիրառվող ավելի բարդ գործիք, 
որը կոչվում է հորիզոնական նկարագ
րություն: Ըստ Ս. ն Վ. Կովալնների' կա
ռավարման գործընթացի կառուցման, 
կազմակերպական նախագծման, գոր
ծառնական և ռազմավարական մեթոդ
ների ներդրման հետազոտությունները 
նախատեսում են լոգիստիկայի տարրե
րի օգտագործում [6, էջ 26]:
Կառավարման գործընթացի իրա

կանացման բաղադրիչների ցանցում 
ներդրված մոտեցումը և լոգիստիկական 
կապերի տրամաբանությունը հանդիսա
նում է ուսանողի ֆիզիկական դաստի
արակության համակարգի կառավար
ման մեր կողմից առաջարկվող մոդելի 
մշակման հիմքերից մեկը: Այսպիսով' 
փոխարինելով որոշ բաղադրիչների ան
վանումները և կապերի ուղղություննե
րը' կառուցվեց համակարգային մոդել, 
որում միավորվեցին գործընթացների 
ծառի և ցանցի հատկանիշներն ու կա
պերը:
Ֆիզիկական դաստիարակության 

կառավարման լոգիստիկական արդյու
նավետ կապերի վրա հիմնված մշակ
ված համալիր բազմագործառական 
մոդելը ներառում է արտաքին և ներ
քին ներդաշնակ բազմագործառական 
կապեր: Ներկայացված հիերարխիկ 
համակարգի կենտրոնում գտնվում է 
ուսանողի անձն իր ֆիզիկական և հո
գեբանական առանձնահատկություննե
րով, որոնց համապատասխանությամբ 
էլ հենց կառուցվում ու իրականացվում 
է ֆիզիկական դաստիարակության գոր
ծընթացը: Լոգիստիկական ցանցի յու֊ 
րաքանչուր բաղադրիչի գուրծառույթի 
արդյունավետությունը կապված է մոդե
լում նշված կոնկրետ բաղադրիչի հետ: 
Օրինակ' համալսարանի գործառույթնե
րից մեկը' ուսանողի ֆիզիկական և հո
գեբանական ներդաշնակ զարգացման 

ապահովումն է, որն անմիջական կապ 
ունի բուհի ֆիզիկական դաստիարա
կության հետ, իսկ վերջինս, իր հերթին, 
կապված է ֆիզիկական դաստիարակու
թյան նպատակահարմար ձեերի հետ, 
որոնց ներդրման համար անմիջական 
պատասխանատվություն է կրում տվյալ 
համալսարանի ֆիզիկական դաստիա
րակության ամբիոնը:

Այսպիսով' ֆիզիկական դաստիա
րակության կառավարման լոգիստի֊ 
կական արդյունավետ կապերի վրա 
հիմնված համալիր բազմագործառա
կան մոդելն իր մեջ բովանդակեց և 
շեշտադրեց սերունդների (մանկապար
տեզի սան, աշակերտ, ուսանող), ազ
գային և մշակութային ավանդույթների 
(մշակութային տարրերի ընդգրկմամբ 
ազգային շարժախաղեր), ընտանիքի, 
մակրոմիջավայրի հաստատությունների 
(գերատեսչությ ուններ, ինստիտուտներ 
և համալսարաններ), միկրոմիջավայրի 
ենթակաոուցվածքների ու ենթաբանին֊ 
ների (մասնագիտացված ֆակուլտետ
ներ և ամբիոններ), ֆիզիկական զբաղ
վածության պարտադիր և կամավոր 
ձևերի, տեսական և գործնական դասըն
թացների միջև դրսևորվող արտաքին և 
ներքին համաչափ կապեր: Հիշյալ բոլոր 
կապերի առանձնահատկությունները 
ու բովանդակությունը դիտարկվել ու 

վերլուծվել են կատարված տեսական և 
փորձարարական հետազոտության հա
մապատասխան գլուխներում:

Հիմնավորվեց այն ենթադրությու
նը, որ ֆիզիկական կուլտուրայի և 
մարզական ակտիվության արժեքների 
նկատմամբ դրական վերաբերմունքի 
ձևավորումը և այդ գործընթացում ներգ֊ 
րավվածության աստիճանը պայմանա
վորված է կառավարման ուղղորդված 
բազմագործառական համակարգով, 
որը հիմնված է ներքին և արտաքին հա
մաչափ կապերի (լոգիստիկական) վրա 
և գործում է բուհի ինքնավարության 
համատեքստում: Այդ առումով արդյու
նավետ կառավարումը ենթադրում է վե
րաբերմունքի և ժամանակի արժեքների, 
գիտելիքների և պայմանների արժեքնե
րի, ազգային ավանդույթների և դրված
քի հետ կապված արժեքների համալիր 
դիտարկումը:

ժամանակակից բուհի ֆիզկուլտու
րային կրթության ն դաստիարակու
թյան կառավարման գործընթացի գի֊ 
տամանկավարժական հիմնավորումը 
հանդիասնում է նորագույն կերտված֊ 
քի մասնագետների պատրաստությանը 
օժանդակող, տարբեր բնագավառնե
րում մասնագիտական գործունեությա
նը պատրաստ ուսանողի անձի ֆիզիկա
կան կուլտուրայի ձևավորումը:

НАУЧНАЯ КОНЦЕПЦИЯ СОВЕРШЕНСТВОВАНИЯ ОРГАНИЗАЦИИ СИСТЕМЫ 
ФИЗИЧЕСКОГО ВОСПИТАНИЯ В ВУЗЕ

АРМЕН ГРИГОРЯН
зав. кафедрой физического воспитания и здорового образа жизни Российско-Армянского 

(Славянского) университета, кандидат педагогических наук, доцент

Сопоставление различных научных концепций по организации процесса физического 
воспитания студентов предполагает внедрение современных подходов и методов решения 
управленческих задач. Цель работы заключалась в исследовании современных особенностей 
совершенствования процесса физического воспитания в вузе и разработке научной концеп
ции его организации. Проведен анализ оригинального подхода к системной организации 
процесса управления физическим воспитанием в вузе.

SCIENTIFIC CONCEPT OF PHYSICAL EDUCATION IMPROVEMENT 
IN HIGHER EDUCATIONAL INSTITUTIONS

ARMEN GRIGORYAN
Head of the Department of Physical Education and Healthy Lifestyle 
Russian-Armenian (Slavonic) University, Ph.D., Associate Professor

Comparison of the various scientific concepts of the process organization of students physical 
education involves the introduction of modem approaches and methods for solving management 
problems. The aim of the work was to study modem features of improving the process of physical 
education in universities and developing a scientific concept of its organization. An analysis of the 
original experience of the systemic organization of the process of managing physical education in 
the higher educational institutions is carried out.

